
Søknad om konsesjon for uttak av grunnvatn til 

Vedlagde utgreiing gjev naudsynte opplysningar om tiltaket.  

Oddmund Soldal 

Oddmund.soldal@norconsult.com 

Tlf; 95184021 

Samandrag 

Voss herad søkjer om konsesjon for uttak av inntil 60 l/s frå 5 brønnar i lausmassar. Brønnane står på 

kommunal grunn på Bømoen, ca. 5 km aust for Voss sentrum 

Brønnane skal nyttast til å stetta det pålagde kravet om å etablera reservevasskjelde til Vossevangen 

vassverk. Det eksisterande vassverket ligg mellom Vosso og Vangsvatnet og er flaumutsett, det er 

derfor viktig for leveringssikkerheita å få etablera eit reservevassverk så snart som mogeleg. 

Brønnane er plassert i eit område med mektige breelvavsetningar. Vassgjevarevna til brønnane er 

god og den umetta (tørre) sonen er minst 10 m. Vatnet er godt verna mot forureining frå overflata. 

Det er estimert at 65 % av nydanninga av grunnvatn skjer ved nedbørsinfiltrasjon, dei 35 % utanom 

er indusert elveinfiltrasjon.  Opphaldstida for vatn som er elveinfiltrert varierer etter kva brønn som 

skal nyttast, men opphaldstida er minst 60 døgn.  

Vassverket er plassert i det som tidlegare var militært område. Det meste av det militære arealet vart 

kjøpt av Bømoen AS, Voss herad kjøpte området der brønnane er plassert. 

Bømoen er mykje nytta som turområde. Det vil ikkje verta vesentleg endring av bruksområdet 

grunna etablering av reservevassverk. I ein radius på ca. 10 m rundt kvar brønn vil det verta 

inngjerding som ein del av vernet av brønnar og grunnvatn. 

Det er ikkje kjente førekomstar av raudlisteartar eller spesielle naturtypar ved brønnområdet. 

Tiltaket vil ikkje påverka allmenne interesser. 

1 Innleiing 

1.1 Om søkjaren 

Tiltakshavar/søkjar: Voss herad 

Jakob Håheim 

Uttrågata 9, 5700 Voss  

postmottak@voss.herad.no 

Tlf; 56519400 

 

Rådgjevar: Norconsult AS 

Sandvenvegen 43 

5600 Norheimsund 

 

Oddmund Soldal 

Oddmund.soldal@norconsult.com 

Tlf; 95184021 

 

1.2 Grunngjeving for tiltaket 

Voss herad er pålagt av Mattilsynet å etablera eit reservevassverk som skal kunna erstatta 
eller supplere Vossevangen vassverk i situasjonar der dette hovudvassverket ikkje kan fylla 
sin funksjon. Tiltaket er nytt og det er ikkje  tidigare søkt om konsesjon. I tillegg til det 
lovpålagte kravet frå Mattilsynet, må det nemnast at dagens brønnområde og 
vassbehandlingsanlegg ligg på Prestegardsmoen som er eit flaumutsett område. 
Grunnvassførekomsten har vore oversvømt fleire gonger. Så langt har dette ikkje vore eit 
problem for grunnvasskvaliteten, men fører til praktiske driftsutfordringar.  

200 års flaum + 40 % klima for Vossevangen/Vangsvatnet er på kote 53,2 (flaumsonekart frå 
2020) medan vassbehandlingsanlegget er sikra opp til kote 51,2.  Heilt sidan storflaumen i 
2014 har NVE arbeidd med ulike prosjekt for å vurdere alternative sikringstiltak langs 
Vossovassdraget. I forprosjekt (Sweco 2020) kom ein fram til 2 strategiar med flaumtunnellar 
og ein strategi med lokale sikringstiltak rundt Voss sentrum. Kost- nytte vurderingar har gjort 
at det i dag vert jobba vidare for å sjå på mogelegheit for lokale sikringstiltak rundt Voss 
sentrum (flaumvoller, spunting og pumpestasjonar). Det er førespegla at lokale tiltak kan sikre 
Voss sentrum opp til kote 51,5, dersom grunnvassforholda tilseier at lokale tiltak vil fungere. 
Det pågår eit utgreiingsarbeid kring dette i dag (NVE).  

https://www.nve.no/naturfare/sikringstiltak/sikringsprosjekter/vossovassdraget-flaumsikring/ 

https://www.nve.no/nytt-fra-nve/nyheter-skred-og-vassdrag/flaumsikring-langs-vossovassdraget-moglege-

loysingar-og-nye-kart/ 

 

 

mailto:postmottak@voss.herad.no
mailto:Oddmund.soldal@norconsult.com
https://www.nve.no/naturfare/sikringstiltak/sikringsprosjekter/vossovassdraget-flaumsikring/
https://www.nve.no/nytt-fra-nve/nyheter-skred-og-vassdrag/flaumsikring-langs-vossovassdraget-moglege-loysingar-og-nye-kart/
https://www.nve.no/nytt-fra-nve/nyheter-skred-og-vassdrag/flaumsikring-langs-vossovassdraget-moglege-loysingar-og-nye-kart/

1.3 Geografisk plassering av tiltaket 

Bømoen ligg i Voss herad, om lag 5 km unna Vossavangen (Figur 1). Regionalt kart, oversiktskart 

1:50 0000 og situasjonskart 1:5000 ligg i vedlegg 1 og 2.  Tiltaket gjeld gnr./bnr. 92/43 (Figur 2). 

 

Figur 1 Oversiktskart som viser plassering av tiltaket. 

 
Figur 2 Aktuell eigedom gnr./bnr. 92/43 for uttak av grunnvatn er markert med stipla linje (Vossakart (kommunekart.com). 

Bømoen ligg ved Raundalselva, vassdrags nr  062.FA6, og ovafor vurdert området er nedslagsfeltet 

468 km2 (Figur 3). 

Bjørkemoen 

Bømoen 

https://kommunekart.com/klient/voss/vossakart

Figur 3 Nedbørsfelt for Raundalselva ovafor Bømoen (www.nevina.nve.no). 

 
 
Figur 4  Klimanormalar for området ( AV-Klima (app-avtools-klima-dev.azurewebsites.net).         

På sørsida av Raundalselva elva har det vore teke ut store mengder sand og grus frå Bjørkemoen 

(Figur 5). 

http://www.nevina.nve.no/
https://app-avtools-klima-dev.azurewebsites.net/

Bømoen har vore til bruk som militærleir i over 100 år. Det er av denne grunn registrert fleire stader 

med kjent og potensiell forureina grunn i området (Figur 6).  

No er det meste av Bømoen seld til firmaet Bømoen AS som består av bedriftene Spilde AS og 

Jordalen AS. I salsprosessen tok Voss herad unna eit areal med tanke på framtidig vassforsyning 

(Figur 2). Liste over grunneigarar er vist i vedlegg 3. 

Forsvarsbygg som avhenda området gjennomførte fleire prosjekt der forureina grunn vart rydda opp i. 

Bl.a. skytebanar og gamle deponi vart sanert (bl.a. Forsvarsbygg, 2013).             

 
Figur 5 Arealbruk på Bjørkemoen ( Vossakart (kommunekart.com). 

 

  
Figur 6 Kartlagde forureiningskjelder (Bryn 2016). 

 

https://kommunekart.com/klient/voss/vossakart

1.4 Kvartærgeologi 

Raundalselva ligg i dalbotnen, på nordsida av elva ligg Bømoen er ein ca. 2000 daa stor 

breelvavsetning og på sørsida ligg Bjørkemoen som er same type avsetning ( Figur 7).  

 

Figur 7 Kvartærgeologisk kart over området (www.ngu.no). 

Det er gjort fleire undersøkingar frå Bømoen, bla. er det skrive tre masteroppgåver frå området:  Bryn, 

2016, Haukanes, 2018 og Bakken, 2023.  

Tidligere har det vore gjort ulike kvartærgeologiske undersøkingar av Mæland, 1963, Skreden, 1967 

og Mangerud m.fl. 2019. 

Dei ulike undersøkingane er: 

• Geofysiske undersøkingar ved hjelp av georadar og elektriske målingar (Bryn, 2016). 

• Geologisk kartlegging: Mæland, 1963, Skreden, 1967, Mangerud m.fl. 2019 og Bakken, 2023. 

• Boring, lausmasseprøvetaking og prøvepumping (bl.a. Voss herad, Bryn, 2016, i tillegg til 

pågåande arbeid). 

• Sårbarheitsanalyse (Haukanes, 2018). 

• For tida førgår det eit doktorgradsarbeid ved NTNU (Christian Rekve Bryn) som har 

utgangspunkt i å finna metodar for å nytta grunnvatnet på Bømoen til både 

drikkevassforsyning og som kjelde til grunnvarme frå det same vatnet. Grunnvarmedelen av 

prosjektet består i å henta ut varme om vinteren og kulde om sommaren (Figur 8). 

Overskotsenergien i dei ulike årstidene skal vera lagra i grunnen inntil det er bruk for den i 

neste sesong. Prosjektet er presentert i media ved fleire høve. Det er også presentert i fleire 

fagfora, bl.a. på Nordisk geologisk vintermøte i 2022 og 2024 (Bryn. m.fl, 2022, Bryn m.fl. 

2024). 

 

http://www.ngu.no/

Figur 8 Prinsipp for ATES, oppvarma vatn frå kjøling om sommaren vert lagra i grunnen til vinteren då det vert nytta til 

oppvarming. Kaldt vatn frå sommaren vert lagra fram til sommaren då det vert nytta til kjøling (COWI). 

Undersøkingane siste åra har påvist store mengder lausmassar på Bømoen (Figur 9). 

 

Figur 9  Mektigheit av lausmassar på Bømoen og Bjørkemoen (Bakken, 2023 ). 

2 Omtale av tiltaket 

2.1 Hovuddata 

Det omsøkte tiltaket er å nytta det planlagde vassverket på Bømoen til reservevassforsyning. For å 

halda vassverket operativt til eikvar tid vil det verta drifta permanent med eit samla vassuttak på 11 l/s. 

I tilfelle med full erstatning for Vossevangen vassverk vil kapasiteten verta planlagd for eit samla 

uttak på 60 l/s.  

Planen er å nytta brønnane B4, B5, B6, B7 og B8 ( Figur 10) og knyta desse saman med høgdebasseng 

og vassbehandling til Vossevangen vassverk. Forsvarsbygg har eit mindre vassverk som forsyner 

Bømoen leir. Dette vassverket vil verta erstatta av det nye.  

 

Figur 10 Kart over brønnparken på Bømoen. Raud pil viset eit mindre vassverk som forsvaret hadde for Bømoen leir. Dette 

vassverket er no drifta av Bømoen AS, men vil på sikt verta avslutta og knytt til nytt vassverk. 

Borloggar for dei 5 produksjonsbrønnane er vist i Figur 11 til Figur 15. 

B4 

 

 

Figur 11 Borlogg for brønn B4 (NGU.no). 

B5 

 

Figur 12 Borlogg for brønn B5 (NGU.no). 

B6 

 

Figur 13 Borlogg for brønn B6 (NGU.no). 

B7 

 

 

Figur 14 Borlogg for brønn B7 (NGU.no). 

B8 

 

 

Figur 15 Borlogg for brønn B8. 

Detaljar om pumpebrønnane er vist i Figur 16, brønnopplysningar finn ein elles i på NGU sine 

nettsider: Granada (ngu.no). Sjå elles Tabell 1 for opplysningar. 

 

Figur 16 Brønnskisser. Brønn 3 vil ikkje verta nytta. 

https://geo.ngu.no/kart/granada_mobil/

Tabell 1 Brønnopplysningar. 

 Brønn B4 Brønn B6 Brønn B5 Brønn B7 Brønn B8 Sum 

Koordinatar X 364025  

Y: 6725183 

 

X: 364034  

Y: 725104 

 

X:363947 

Y:6725077 

 X :364087     

Y:6725167 

  

Filterdjup  16,7-24,7 17,9-25,9 19-27 17-26 20-28  

Grunnvasspegel (m 

under overflata, 

varierande +/- 0,5 m 

11 12 14 13 12  

Ev. djup til fjell (m) >25 m >26 m >25 m >26 m >28  

Brønn i lausmasse 

eller fjell 

Lausmasse Lausmasse Lausmasse Lausmasse Lausmasse  

Maks. uttak i 

enkeltbrønnar (l/s) 

20 10 25 15 18   

Samla uttak      60 

Normalt uttak (l/s) 

Alternerande bruk av 

brønnar 

5 5 5 5 5 11 

Ev. anna       

       

 

 

2.2 Omtale av grunnvassmagasinet 

For utnytting av grunnvatnet er det kor mykje av sand- og grusavsetningane som ligg under 

grunnvasspegelen som er viktig, Figur 17 viser at det er store førekomstar av grunnvatn, spesielt i 

midtre del av Bømoen. 

Figur 17  Mektigheit av vassmetta sand og grus (Bryn, 2022). Blå symbol viser borpunkt med mektigheit av vassmetta 

massar. 

Kornfordelingsanalysar frå boringane er vist i vedlegg 4. 

 
Voss herad har gjennomført testing av brønnar sidan 2014 (Vedlegg 5a). Etablering av brønnar har 

kome gradvis på grunnlag av kapasitet  og vasskvalitet. Bryn (2023) har laga kart over 
strøymningsmønster for grunnvatnet med pumping (Figur 18 ). 

 
 Figur 18 Strøymningsmønster under pumping (Bryn, 2023). 

Mektigheit av umetta sone (tørr sone) er vist i Figur 19. 

  
Figur 19 Djup frå terreng til grunnvasspegel (Bryn, 2023) 

Grunnvassnivået korrelerer med nivå i elva (Figur 20). Figuren viser at om våren er elvenivået høgare 

enn grunnvassnivået og elva matar dermed vatn inn i grunnvassmagasinet. Utover sommaren snur 

situasjonen seg og grunnvatnet drenerer til elva. 

 

 
 
Figur 20 Korrelasjon mellom nivå i brønn B3 i målestasjon i elv like ved. 

Eit døme på samvariasjonen i nivå mellom ulike observasjonsbrønnar er vist i Figur 21. 

 
Figur 21 Samvariasjon i grunnvassnivå (Bryn 2016). 

Bryn (2016) har laga ein grunnvassmodell for innstrøyminga inn til brønnområdet (Figur 22).  

Strømingsmodellen er laga for brønn B3 som er den som er mest utsett for innstrøyming frå elv. Ny 

modell for heile Bømoen er under utarbeiding. 

 

Figur 22 Strømningslinjer inn til brønn B3 (Bryn , 2016). Influensområde er vist med mørkeblå strek 

I høve til sikring av vasskjelda i høve til avfallsdeponiet på austlege side av Raundalselva, er det laga 

ein  konseptmodell for grunnvassforholda på tvers av elva. Denne viser også at det må vera 

innstrøyming av vatn frå elva (Figur 23). 

 

 

Figur 23 Konseptmodell av grunnvassforholda under Raundalselva (Bryn, 2016). 

Dei analysar som er gjort viser god kjemisk og bakteriologisk vasskvalitet og at det dermed ikkje 

synes å vera negativ påverknad frå elveinfiltrasjon og frå avfallsdeponi (Vedlegg 5b) eller andre 

potensielle forureiningskjelder. Einaste påviste kvalitetsproblem er knytt til brønn 3 som har hatt så 

høgt manganinnhald at den brønnen ikkje vil verta nytta til vassforsyning. 

 

2.3 Prøvepumping 

Brønnane har vore testpumpa sidan 2017, døme på forhold mellom vassnivå og uttaksmengde for dei 

to brønnane med lengst tidsserie er vist i Figur 24 og Figur 25, sjå elles vedlegg 5a. 

Figur 24 Forhold mellom uttaksmengde og vassnivå i brønn B4. 

 

 
 

Figur 25 Forhold mellom uttaksmengde og vassnivå i brønn B6. 

Vassnivåa i brønnane varierer med uttaksmengde og naturlege variasjonar 

 

2.4 Vassbalanse og opphaldstid 

Det er lange tidsseriar av temperatur og nivå i vatnet. I prøvepumpinga har det vist seg å vera svært 

stabile forhold. Nivået i Raundalselva styrer grunnvassnivået  ( Figur 20). Det er ingen forhold som 

indikerer at prøvepumpinga har ført til senking av det generelle grunnvassnivået over tid.  

 

Basert på analysar av oksygenisotopar i grunnvatn og overflatevatn har Bryn (2016) estimert at det 

utpumpa grunnvatnet består av 35 % infiltrert elvevatn. Haukanes (2018) har nytta oksygenisotopar og 

temperaturmålingar til å anslå opphaldstida til vatnet i grunnen er meir enn 65 døgn (Figur 26).  

Med så lang opphaldstid vil det ikkje vera direkte samanheng mellom vassuttak og vassføring i elva. 

Figur 26    Opphaldstid berekna med hjelp av oksygensiotopar  (Haukanes, 2018). Grafen viser ei 

oversikt over variasjonar i δ 18O frå B3, B4, B6 på Bømoen og elva. Pilene indikerer kvar det er eit 

toppunkt for dei ulike prøveseriane.  

Sidan ein del av utpumpa vatn stammar frå elveinfiltrasjon, er det viktig å vurdera uttaket av 

grunnvatn i forhold til vassføring i elva. I Tabell 2 er det vist vassføringsstatistikk for målestasjon på 

Kinne som ligg i Raundalselva ved Bømoen. 

 
Tabell 2    Vassføringsstatistikk Kinne 1983-2022. Uttak 60 l/s (0.06 m³/s). 

  Minimum 5-Percentil Gjennomsnitt Maksimum 

Månad m3/s 
% uttak av 
minimum 

m3/s 
% uttak 

av 5-
percentil 

m3/s 
% uttak av 

gjennomsnitt 
m3/s % uttak av maks 

Jan 0,3 20,0 1,2 5,0 11,1 5,4 123,7 0,5 

Feb 0,1 60,0 0,8 7,5 9,4 6,4 187,8 0,3 

Mar 0,1 60,0 0,7 8,6 9,1 6,6 170,8 0,4 

Apr 0,1 60,0 4,0 1,5 20,9 2,9 158,7 0,4 

Mai 6 1,0 20,2 0,3 68,2 0,9 269,3 0,2 

Jun 18 0,3 37,8 0,2 85,7 0,7 362,8 0,2 

Jul 8,3 0,7 24,6 0,2 58,6 1,0 259,4 0,2 

Aug 2,3 2,6 11,2 0,5 39,6 1,5 230,3 0,3 

Sep 1,7 3,5 6,6 0,9 39,1 1,5 408,8 0,1 

Okt 1,4 4,3 5,5 1,1 39,7 1,5 458,2 0,1 

Nov 0,7 8,6 3,4 1,8 26,0 2,3 524,7 0,1 

Des 0,8 7,5 2,1 2,9 16,8 3,6 361,4 0,2 

                  

Snitt 3,3 19 9,8 2,5 35,4 2,9 293,0 0,3 

 

Tabell 2 viser at i forhold til minimumsvassføring i dei ulike månadane så utgjer eit vassuttak på 60 l/s 

alt frå 60% i vintermånadane til 0,3 % i mai. Gjennomsnittet i året er at 60 l/s utgjer 19 % av 

minimumsvassføringa, 2,9 % av gjennomsnittsvassføring. Berekning av opphaldstida viser at lagring 

av grunnvassmagasinet utjamnar samvariasjonen mellom elv og grunnvatn. 

 

2.5 Fordelar og ulemper ved tiltaket 

Fordelar 

Hovudvassforsyninga til Voss, Vossevangen vassverk, er eit grunnvassanlegg med gjennomsnittleg 

uttak på 3600 m3/døgn, og som forsyner kring 11 000 personar. Det er både sjukehus, ulike 

institusjonar med sårbare grupper, skule og barnehagar, samt mykje landbruk og reiselivsverksemder i 

leveringsområdet til Vassverket.  

Voss herad har eit lovpålagd krav om å etablera eit reservevassanlegg for Vossevangen vassverk. 

Bømoen syner seg å vera ein svært god lokalitet får dette både med tanke på god vasskvalitet og 

aktuell mengde for uttak. Vossevangen vassverk ligg også svært flaumutsett til i forhold til nye 

flaumkoter, og det er såleis behov for raskt å få på plass eit reservevassverk for å sikre levering av 

drikkevatn også under store flaumhendingar.  

Ulemper 

Eit mindre areal må klausulerast for å verna vassverket. 

2.6 Arealbruk og eigedomsforhold  

Arealbruk  

Bømoen var militærleir fram til det vart kjøpt opp av Bømoen AS. I denne handelen vart eit område 

kjøpt opp av Voss herad for å kunne utviklast til vassverk. Området er i dag skog og utmark med fleire 

turstiar.  

Eigedomsforhold 

Voss herad er eigar av området der brønnane er plassert (Gnr/bnr 92/34) Deler av tilsigsområdet til 

brønnane er eigd av Bømoen AS, gnr/bnr 92/5. 

Kommuneplan  

Utsnitt frå kommuneplanen sin arealdel er vist i figur 27. 

 

Figur 27. Kommuneplan for Voss herad 2020-2032 ( Kommuneplanen sin arealdel 2020-2032 – Voss herad - Voss herad ). 

Det er etablert leidningsanlegg for å knyta vassverket saman med Vossevangen vassverk og med 

forsyningsområde på Bjørkemoen. Ein reguleringsplan for Bømoen har vore på 1. gangs høyring og 

offentleg ettersyn (Kunngjering plansaker: - Voss herad). Eit utsnitt av planen er vist i Figur 28. Vern 

av vassverket er inkludert i denne planen.  

 

Gnr/Bnr 92/43 

Gnr/Bnr 92/5 

Lufthavn 

Råstoffutvinnng 

Offentleg eller privat tenesteyting 

https://voss.herad.no/tenester/samfunnsutvikling/kunngjeringar/kommuneplanen-sin-arealdel-2020-2032-voss-herad.3636.aspx
https://voss.herad.no/tenester/samfunnsutvikling/kunngjeringar/kunngjering-plansaker.9083.aspx

Figur 28 Reguleringsplan under arbeid, planid 2003003 ( Malfil Focus Arealplan (gisline.no)) 

Vossovassdraget er verna gjennom verneplan 62/1 (062/1 Vossovassdraget - NVE ). 

 

https://webhotel3.gisline.no/GisLinePlanarkiv/4621/2023003/Dokumenter/1.Plankart_B%C3%B8moen%20omr%C3%A5dereguleringsplan_16.05.23.pdf
https://www.nve.no/vann-og-vassdrag/vassdragsforvaltning/verneplan-for-vassdrag/vestland/062-1-vossovassdraget/

3 Verknad for miljø, naturressursar og samfunn 

 

Under vert det gjeve ei skildring av dagens situasjon for kvart deltema og det vert gjort greie for 

forventa endringar og konsekvensar som følgje av omsøkt grunnvassuttak.  

3.1 Biologisk mangfald 

I følgje artsdatabanken er det ikkje registrert raudlista artar i sjølve brønnområdet, men det er registrert 

ei rekkje artar i nærleiken (Figur 29).  Av raudlisteartar i nærleiken kan ein nemna;  

• Salmo Salar (Laks) – NT 

• Goodyera repens (Knerot) – NT 

• Cardamine bellidifolia (Høyfjellskarse) – NT 

• Postia hibernica (Kremkjuke) – NT 

• Deschampsia alpina (Fjellbunke) - NT 

• Emberiza citrinella (Gulspurv) – VU 

• Riparia riparia (Sandsvale) – VU 

• Vanellus vanellus (Vipe) - CR 

 

 

Figur 29. Utklipp frå Artsdatabanken.no syner artskart for området ved og rundt tiltaksområdet  ( Artsdatabanken. 

[Internett] [Sitert: 16 Februar 2023.] 

Ved søk i Naturbase finn ein ikkje registrerte naturtypar i tiltaksområdet (figur 30). Det er registrert 

Gråor-heggeskog, «lokalt viktig», rett i nærleiken. Verdsettinga er vurdert som lokalt viktig pga. den 

representerer eit interessant flaummarksbetinga miljø, sjølv om den ikkje er spesielt velutvikla, utan 

funn av uvanlege artar og ganske liten ( Miljødirektoratet. Naturbase faktaark. [Internett] [Sitert: 20 

Februar 2023). Eit lite stykke unna denne er det også registrert bekkekløft og bergvegg, med verdi 

«lokalt viktig». 

 

Figur 30. Utklipp frå Naturbase.no syner kartlagde naturtypar i nærleiken av tiltaksområdet (Naturbase. [Internett] [Sitert: 

20 Februar 2023.]. 

3.2 Flora og fauna 

Der brønnane er plasser vil det vera minimal påverknad av flora og fauna. Eit positivt element i å 

etablering vil vera at deler av nedslagsfeltet må klausulerast og vil medføra eit vern mot endringar i 

naturforholda.   

3.3 Landskap 

Tiltaket vil ikkje ha innverknad på landskapet. Det er skog i området der brønnar er plassert. 

3.4 Kulturminne 

Ved søk i Miljøstatus finn ein ikkje registrerte kulturminner i tiltaksområdet (Figur 31). Det er 

registreringar av bl.a. freda bygningar i nærleiken av tiltaksområdet. Krigsminnelokalitet, Bømoen 

flyplass (tyskbygde hangaren) er også registrert i nærleiken. Det er ikkje forventa at tiltaket vil ha 

innverknad på registrerte kulturminne verken i anleggsfasen eller i driftsfasen.  

Figur 31. Utklipp frå miljøstatus.no syner registrerte kulturminner i nærleiken av tiltaksområdet (Miljødirektoratet. 

Miljøatlas. [Internett] [Sitert: 16 Februar 2023.] ). 

3.5 Landbruk 

Jordbruksareal i nærleiken er vist i figur 32. Områda kan driftast som vanleg og det er ikkje naudsynt 

med restriksjonar på landbruksdrifta. Grunnvatnet i området ligg så djupt at det ikkje når rotsonen på 

planter og tre. Tiltaket vil ikkje påverka landbruksdrift eller skogsdrift. Ein del produktiv skog lokalt 

med brønnane vil ikkje verta teken ut som følgje av vernet av vasskjelda.   

Figur 32. Jordbruksareal i nærleiken av tiltaket (NIBIO. Kilden. [Internett] [Sitert: 16 Februar 2023.] Raud sirkel illustrerer 

omtrentleg plassering av tiltaksområdet. 

 

3.6 Brukarinteresser  

I brønnområdet (gnr/bnr 92/43) er det friluftsliv i form av turgåing heile året. I det nære brønnområda 

vil det verta inngjering for å verna brønnen. I framtidig klausuleringsområdet kan det verta noko 

restriksjonar på arealbruken, men dette er ikkje klarlagt. Grunnvatnet har eit godt naturleg vern lik at 

klausuleringa ikkje treng verta inngripande for arealbruken.  

3.7 Samiske interesser 

Ikkje relevant tema. 

3.8 Reindrift 

Ikkje relevant tema. 

4 Avbøtande tiltak 

Det er forholdet til klausulering av vasskjelda som kan medføra konflikt. Det er viktig å ta dette opp 

med berørte partar så snart som mogeleg for å finna løysingar alle kan vera tente med. Pågåande 

planarbeid vil kunne avklara dette. 

Kontroll av vassverket vil ivareta behovet for overvaking av grunnvassnivå i området. 

6 Vedlegg til søknaden 

1. Oversiktskart (1:50 000 )  

2. a) Kart over utbyggingsområdet (1:5000).            

 b) Plassering av brønnar. 

3. Oversikt over grunneigarar og rettshavarar.  

4. Kornfordelingsanalyse frå boring 

5. a) Resultat av prøvepumping         

b) Vasskvalitet 



Senterposisjon: 36781.46, 6752668.09
Koordinatsystem: EPSG:25833
Utskriftsdato: 13.12.2023

Vedlegg 1

Vassverk



Senterposisjon: 36819.38, 6752467.16
Koordinatsystem: EPSG:25833
Utskriftsdato: 14.12.2023

VEDLEGG 2

Vassverk

VEDLEGG 2b



VEDLEGG 3 

Grunneigarar 

 

Eigedom, 
gnr/bnr 

Namn Adresse Epost Telefon 

92/43 Voss herad Pb 145, 5701 
Voss 

Jakob.haheim@voss.herad.no 56519400 

92/51 Bømoen AS Pb 196, 5701 
Voss 

olav@spilde.no 41630292 

 

1 Naboeigedom er berørt av vassleidningar frå brønnområde 



Vedlegg 4  

Kornfordelingsanalysar frå boringar 

 

 



Vedlegg 5a, prøvepumping 

 

 

 

 

 



 

 

 



 



Vedlegg 5b Vasskvalitet 

 




